
〈綃黼於棺上。然後以木題湊。題頭也。湊。卿也。謂以木頭相湊鄉内也。象椁上之四注以覆之。如屋形以泥塗之。於屋之上又加席三重於𣩵上。其諸〉

〈侯則居棺以輴。亦菆木輴。外木髙於棺。後加布幕於棺上。又菆木於塗上。不題湊象椁也。雖不象椁。亦中央髙似屋形。但不爲四注。故經云畢塗屋〉

〈總包君也。塗上加席三重。云大夫之𣩵廢輴者。案下檀弓云三臣廢輴。據𣩵時也。是大夫之𣩵廢輴。云櫕中狹小。裁取容棺者。以經云塗不暨于棺。〉

〈明其狹小。卑者既狹。則知天子諸侯差寬大矣。云士達於天子皆然者。謂皆帷之。要義凡𣩵櫕之制見前注䟽陳澔集說君。諸侯也。輴。盛柩之車也。〉

〈𣩵時以柩置輴上。櫕猶叢也。叢木于輴之四面。至於棺上畢盡也。以泥盡塗之。此櫕木似屋形。故曰畢塗屋也。大夫之𣩵不用輴。其棺一面貼西序〉

〈之壁而櫕其三面。上不爲屋形。但以棺衣覆之。幬。覆也。故言大天𣩵以幬櫕。至于西序也。塗不暨于棺者。天子諸侯之櫕木廣而去棺逺。大夫櫕狹〉

〈而去棺近。所塗者。僅僅不及于棺而已。士𣩵掘肂以容棺肂即坎也。棺在肂中。不没其蓋縫。用祍處猶在外而可見其祍。以上亦用木覆而塗之。帷〉

〈幛也。貴賤皆有帷。故惟朝夕之哭。乃褰舉其帷耳。所以帷者。鬼神尚幽闇故也。此章以檀弓參之。制度不同。〉

〈彭氏纂圖註義〉

〈君𣩵以輴君車。備火之〉

〈𣩵虞。上有四用周。畫轅爲〉

〈輴龍。謂之龍圖輴。諸侯雖〉

〈不畫籠。亦有四周〉

熬。君四種。八筐。大夫三種。六筐士二種。四筐。加魚腊

焉。〈鄭玄注熬者。煎榖也。將塗設於棺旁。所以感蚍蜉使不至棺也。士䘮禮曰。熬黍稷各二筐。又曰設熬。旁各一筐。大夫三種加以粱。君〉


〈四種。加以稻。四筐則手足皆一。其餘設於左右。陸德明音義熬。五羔反。種。章勇反。下及注同筐。音匡腊。音昔。蚍。音毗。蜉。音浮。孔頴達䟽熬君至腊焉。〉

